Nafarroako Parlamentuko Mahaiak, 2013ko abenduaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Nafarroako Gobernuko langileen laneko gertakizun, lan istripu eta gaixotasunak aseguratzeko edo estaltzeko araubideari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko abenduaren 30ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bakartxo Ruiz Jasok, Legebiltzarreko Erregelamenduan ezarritakoaren babesean, honako galdera hauek egin dizkio Nafarroako Gobernuari, idatziz erantzun diezazkion:

1. Zenbat dira Nafarroako Gobernuko langileak ondoko entitate hauetan, laneko gertakizun, lan istripu eta lanbide-gaixotasunak aseguratzeko edo estaltzeko araubidearen arabera?

– SS (Gizarte Segurantza)

• Gizarte Segurantzako Institutu Nazionala

• MATEPSS (Gizarte Segurantzako lan istripuen eta lanbide gaixotasunen mutua) 

• Gobernua bera, Gizarte Segurantzaren entitate lankide gisa eratua

– MUFACE mutualitatea

– MUGEJU (Justiziako Mutualitate Orokorra)

– Nafarroako Gobernuko funtzionarioen “erabilera bereziko” osasun laguntzako montepioa

2. Aurreko galderan aipatzen diren estaldura mota bakoitzeko kotizazioek zer zenbateko ekonomiko egiten dute urtero Nafarroako funtzio publikoarentzat (eurotan)?

Iruñean, 2013ko abenduaren 12an

Foru parlamentaria: Bakartxo Ruiz Jaso

